
Graddau

Yr hyn y mae'r graddau yn ei olygu

Rhagorol

Dyma wasanaethau sy'n ymrwymedig i welliant parhaus ac sydd a
llawer o gryfderau, gan gynnwys enghreifftiau arwyddocaol o
ymarfer ac arloesi sy'n arwain y sector. Mae'r gwasanaethau hyn yn
darparu gofal a chymorth o ansawdd uchel a gallant ddangos eu bod
yn gwneud cyfraniad cadarn tuag at wella llesiant plant.

Da

Dyma wasanaethau sydd a chryfderau a heb unrhyw feysydd pwysig
sydd angen eu gwella’'n sylweddol. Maent yn rhagori ar y gofynion
sylfaenol yn gyson, gan sicrhau canlyniadau cadarnhaol i blant a
hybu eu llesiant yn rhagweithiol.

Digonol

Dyma wasanaethau lle mae mwy o gryfderau na meysydd i'w
gwella. Maent yn ddiogel ac yn bodloni'r gofynion sylfaenol ond mae
angen gwelliannau er mwyn hybu llesiant a gwella canlyniadau i
blant.

Gwael

Dyma wasanaethau lle mae mwy o feysydd pwysig i'w gwella na
chryfderau ac mae enghreifftiau arwyddocaol o ddiffyg cydymffurfio
sy'n effeithio’n negyddol ar lesiant plant. LIle mae gwasanaethau'n
wael, byddwn yn cymryd camau gorfodi ac yn cyflwyno hysbysiad
diffyg cydymiffurfio.




Disgrifiad o'r gwasanaeth

Mae Cewri Bach wedi'i gofrestru ag Arolygiaeth Gofal Cymru (AGC) i ddarparu gofal ar
gyfer hyd at 42 o blant rhwng 2 a 4 oed a chynnig gwasanaeth cofleidiol. Fodd bynnag, dim
ond y ddarpariaeth ar gyfer y plant 3 oed a throsodd a welwyd gennym. Ni welsomy
ddarpariaeth ar gyfer y plant 2 a 3 oed yn ystod yr arolygiad hwn. Byddwn yn ystyried y
ddarpariaeth ar gyfer y plant 2 a 3 oed yn ystod yr arolygiad nesaf. Mae'r gwasanaeth
mewn safle da yn ei anecs ei hun mewn amgylchedd ysgol cefnogol, ac mae'n cael budd o
ardal chwarae awyr agored ddiogel sydd wedi'i chynllunio'n dda. Pennaeth yr ysgol yw'r
Unigolyn Cyfrifol ar ran Cyngor Sir Powys ac mae Person & Chyfrifoldeb wedi'i benodi i
redeg y gwasanaeth o ddydd i ddydd. Saesneg yw iaith y gwasanaeth a chyflwynir y
Gymraeg drwy chwarae.

Crynodeb
Thema Gradd
Llesiant Rhagorol
Gofal a Datblygiad Rhagorol
Yr Amqgylchedd Rhagorol
Arwain a Rheoli Rhagorol

1. Asesiad cyffredinol

Mae'r plant yn cyflawni canlyniadau gwych o ran eu llesiant. Maent yn ffynnu ac yn datblygu
mewn gwasanaeth sy'n darparu amrywiaeth eang o gyfleoedd dysgu a chwarae iddynt.
Mae'r staff yn effeithiol iawn o ran cefnogi anghenion unigol y plant ac yn rhoi sylw i nodi eu
gofynion dysgu penodol. Maent yn effeithiol o ran gweithredu polisiau a gweithdrefnau'r
gwasanaeth mewn perthynas ag iechyd a diogelwch y plant. Mae'r amgylchedd yn
groesawgar iawn ac wedi'i gynllunio'n dda. Ceir amrywiaeth wych o adnoddau a chyfarpar i
gefnogi datblygiad y plant. Mae systemau diogelu cadarn ar waith er mwyn cynnal
amgylchedd diogel i'r plant. Mae systemau gwych ar waith i gefnogi'r gwaith o redeg y
gwasanaeth yn ddidrafferth er mwyn gwella canlyniadau i'r plant. Mae partneriaethau
cadarn a'r rhieni, asiantaethau, gweithwyr proffesiynol eraill a'r gymuned ehangach.

2. Gwelliannau
Gwnaed gwelliannau i'r ardal chwarae awyr agored ac i rai polisiau a gweithdrefnau. Hefyd,
mae pob plentyn sy'n cael gofal cofleidiol bellach yn bwyta ei ginio yn y brif neuadd fwyta

gyda'r plant ysgol eraill fel rhan o sicrhau cyfnod pontio cadarnhaol o'r lleoliad i'r ysgol.

3. Gofynion ac argymhellion



Ni wnaed unrhyw argymhellion ar gyfer y gwasanaeth hwn.



1. Llesiant Rhagorol
Crynodeb

Mae'r plant yn ddiogel iawn, yn hapus ac yn cael eu gwerthfawrogi mewn gwasanaeth sy'n
hybu eu llesiant. Ceir ethos cryf o wrando ar safbwyntiau a theimladau'r plant er mwyn hybu
eu hunan-barch. Mae cyfleoedd gwych ar gael i'r plant chwarae a dysgu yn unol &'u
hoedran a'u cam datblygu.

Ein canfyddiadau

Mae'r plant yn hyderus iawn yn siarad ac yn cyfathrebu a'r ymarferwyr. Maent yn mynd ati i
arwain eu chwarae a dewis adnoddau. Mae ffocws y sesiynau yn rhoi blaenoriaeth i
ddewisiadau unigol y plant. Yn ystod gweithgareddau a arweinir gan oedolion, megis amser
cylch, roedd y plant yn hyderus wrth fynegi eu barn am ba ganeuon roeddent am eu canu.
Cafodd pob plentyn gyfle i ddewis hwiangerdd i'w chanu yn ystod amser cylch cyn mynd
adref, er enghraifft 'Incy Wincey Spider', '"Humpty Dumpty' a ‘Wheels on the bus'.

Mae'r plant wedi setlo’n dda iawn ac yn hynod gyffyrddus yng ngofal yr ymarferwyr, ac maent
yn teimlo'n gartrefol gyda'u cyfoedion. Maent yn dangos pleser a mwynhad pan fydd yr
ymarferwyr yn cydnabod eu hymdrechion a'u cyflawniadau, ac mae cydberthnasau agos yn
amlwg rhyngddynt. Er enghraifft, roedd y plant yn mynd i chwilio am ymarferwyr i'w helpu
gyda'u posau jig-so neu i arllwys llaeth, ac roeddent yn ceisio sicrwydd drwy eistedd ar eu
glin yn ystod cofrestru ac amser cylch. Mae'r plant yn meithrin cyfeillgarwch cadarn &'u
cyfoedion ac yn dysgu sgiliau cymdeithasol pwysig, megis cymryd tro a rhannu yn unol &'u
cam datblygu. Maent yn chwarae gyda'i gilydd yn hapus yn ystod gweithgareddau grip, yn
aros eu tro yn ystod amser cylch ac yn gwrando ar ei gilydd. Gwelsom rai plant yn esbonio
sut roedd teganau penodol yn gweithio pan oeddent yn chwarae mewn parau. Dywedodd
dau plentyn wrthym eu bod yn esgus bod y deinosoriaid roeddent wedi dod o hyd iddynt yn
drysor iddynt a gwnaethant weiddi'n uchel "ship ahoy!!!". “| am the captain”.

Eisteddodd y plant gyda'i gilydd yn sgwrsio &'i gilydd a'r staff yn ystod amser byrbryd ac
amser cinio, gan wneud yr amser hyn yn brofiad cymdeithasol a hwyliog iddynt. Mae'r plant
yn cael cyfleoedd helaeth i ddatblygu eu sgiliau a dysgu o ganlyniad i'r amrywiaeth o
brofiadau chwarae a dysgu a gynigir iddynt. Roedd y gweithgareddau y gwnaethom arsylwi
arnynt yn cynnwys chwarae awyr agored, chwarae unigol a chwarae grwp, chwarae a
theganau bach, dysgu ar y sgrin rhyngweithiol a gweithgareddau blér, ac roedd pob un
ohonynt yn briodol ac yn addas i oedran y plant a oedd yn mynychu'r gwasanaeth. Mae'r
plant yn ddysgwyr chwilfrydig ac, ar y cyfan, gall y rhan fwyaf ohonynt ganolbwyntio ar eu
chwarae yn unol &'u hoedran a'u galluoedd. Dewisodd rhai chwarae a thy chwarae mawr a
gwisgo'r doliau, roedd eraill yn chwarae a thoes chwarae, a rhai yn chwarae a llong mor-
ladron a oedd wedi'i greu allan o gardfwrdd, a chlywsom y plant yn siarad am ddod o hyd i
drysor. Gwnaeth plentyn arall chwarae'r gém cacennau ar y bwrdd gwyn rhyngweithiol.



Mae chwarae awyr agored yn ffocws cryf ym mhob sesiwn ac mae'r plant yn gallu symud
yn hawdd rhwng ardaloedd chwarae dan do ac awyr agored. Roedd y drysau i'r ardal awyr
agored, a oedd yn cael eu gadael ar agor mewn tywydd braf, yn hwyluso hyn. Roedd y
plant yn chwerthin wrth iddynt chwarae a chynwysyddion a dwr yn y awyr agored. Roedd
plentyn arall yn brysur ar y safle adeiladu, gyda whilber llawn pren a briciau chwarae.
Gwnaeth un plentyn adeiladu trac trenau mawr ar y maes chwarae artiffisial a gwnaeth
plentyn arall chwarae yn y guddfan gan eistedd ar y soffas, tra roedd plant eraill yn chwarae
yn y gegin fwd. Rhedodd un plentyn i mewn i'r gwasanaeth yn llawn cyffro ar 6l bod yn
chwarae yn yr awyr agored gan ddweud “I have been digging deep and have found
vegetables!!” Trafododd yr hyn roedd wedi dod o hyd iddo a'r staff a gwnaethant ei hannog
i'w hailblannu gan mai tatws oeddent er mwyn gweld a fyddent yn tyfu'n fwy. Mae'r plant yn
dangos hyder wrth ddysgu sgiliau newydd ac wrth ddatblygu eu hannibyniaeth. Roedd y
rhan fwyaf o'r plant yn defnyddio'r toiledau heb gymorth oedolion o ganlyniad i'w hoedran,
ond roedd rhai yn gallu golchi eu dwylo gydag anogaeth gan aelodau o'r staff. Pan oedd
hi'n amser mynd adref, roedd y plant yn hyderus wrth gasglu eu bagiau a'u cotiau o'u
bachyn ac yn ceisio gwisgo eu cotiau yn annibynnol. Roedd y plant i gyd yn hyderus wrth
ddod o hyd i adnoddau heb gymorth a dilyn eu diddordebau chwarae.



2. Gofal a Datblygiad Rhagorol
Crynodeb

Mae'r staff yn broffesiynol, yn llawn cymhelliant ac yn effeithiol iawn wrth gefnogi anghenion
dysgu'r plant, ynghyd &'u hiechyd a'u diogelwch. Ceir gweithdrefnau i nodi anghenion
penodol, ac mae'r ymarferwyr yn ymwybodol o'u cyfrifoldebau mewn perthynas a diogelu a
goruchwylio'r plant yn eu gofal.

Ein canfyddiadau

Mae gan y staff ddealltwriaeth glir o'u rolau a'u cyfrifoldebau mewn perthynas ag iechyd a
diogelwch y plant. Mae systemau sefydledig ar waith mewn perthynas & chymorth cyntaf
pediatrig a hyfforddiant diogelu. Roedd yr arweinwyr a'r staff yn glir o ran eu rol wrth ymdrin
a phryderon ac wrth gysylltu ag asiantaethau diogelu a gweithwyr proffesiynol. Mae hefyd
weithdrefnau clir ar waith i ymdrin ag anghenion iechyd y plant, ac mae cofnodion
damweiniau a digwyddiadau yn cael eu cwblhau'n briodol a'u rhannu &'r rhieni a'r gofalwyr.
Gwelsom dystiolaeth bod amrywiaeth o weithwyr proffesiynol eraill yn cael eu cynnwys lle
roedd pryderon am blant. Mae'r staff yn annog y plant i feddwl am eu hylendid deintyddol
mewn ffordd iach ac yn cynnig cyfleoedd rheolaidd iddynt ymarfer brwsio eu dannedd.
Maent hefyd yn hyrwyddo bwyta'n iach drwy'r byrbrydau sydd ar gael, sy'n unol &
chanllawiau Llywodraeth Cymru ar fyrbrydau a diodydd iach. Cadarnhaodd y Person a
Chyfrifoldeb fod y gwasanaeth yn rhan o'r Rhaglen Cyn-ysgol lach a'r fenter Cynllun Gwén.
Mae'r staff yn rhoi cefnogaeth gadarnhaol i'r plant o ran eu hymddygiad cymdeithasol.
Mae'r polisi rheoli ymddygiad yn tynnu sylw at strategaethau i'w defnyddio gyda phlant, sy'n
briodol ar gyfer ystod oedran y plant sy'n mynychu'r gwasanaeth. Mae'r staff yn ymwybodol
o'u rél mewn perthynas a chefnogi ymddygiad y plant, ac maent yn sicrhau eu bod yn rhoi'r
strategaethau a amlinellir yn y polisi ar waith. Maent yn gweithredu fel modelau rél
cadarnhaol ar gyfer y plant yn eu gofal a gwnaethom eu gweld yn siarad yn barchus &'i
gilydd a'r plant roeddent yn gofalu amdanynt. Gwnaethant ddefnyddio dulliau atgyfnerthu
cadarnhaol a chanmoliaeth yn effeithiol iawn yn ystod yr arolygiad. Aethpwyd i'r afael & man
faterion ar unwaith, gan atgoffa'r plant am bwysigrwydd bod yn garedig i'w gilydd. Deliodd
un aelod o'r staff & phroblem rhannu yn dda iawn pan wnaeth un plentyn gynhyrfu ar 6l
gosod y toes chwarae er mwyn chwarae ag ef a gwnaeth plentyn arall gymryd ei le. Aeth yr
aelod o'r staff i'r afael &'r mater gyda'r ddau blentyn ac esboniodd y gallai'r ddau ohonynt
gael tro. Dywedwyd wrth y plentyn gwreiddiol y gallai gael tro yn gyntaf ac y byddai
amserydd tywod yn cael ei osod. Ar 6l i'r tywod cyrraedd y gwaelod, yna gallai'r plentyn
arall gael tro.

Mae'r staff yn effeithiol iawn wrth nodi anghenion dysgu unigol y plant ac maent yn sicrhau
bod y plant yn cael eu cefnogi'n effeithiol bob amser. Drwy edrych ar y cofnodion, gwelsom
fod gweithdrefnau clir a chyson ar waith i nodi cynnydd y plant, a chaiff gwybodaeth
berthnasol ei rhannu &'r rhieni a gweithwyr proffesiynol. | blant y mae angen ymyrraeth
benodol arnynt, mae atgyfeiriadau priodol at wasanaethau eraill yn sicrhau bod y plant yn



cyrraedd eu potensial ac yn cael yr help a'r gefnogaeth sydd eu hangen arnynt i ddatblygu.
Mae'r arweinwyr a'r staff yn rhoi strategaethau ar waith megis 'Ein proffiliau un dudalen’, 'Fy
nharged yw' er enghraifft 'adnabod rhifau 1 i 5, ‘'cau ei sip ei hun', ‘chwarae gydag eraill' a
'rhoi esgidiau ar y traed cywir'. Yn ogystal & hyn, caiff proffiliau cyfnod sylfaen a dulliau
olrhain datblygiad a chynnydd y plant hefyd eu rhoi ar waith yn barhaus.

Roedd y plant yn gwerthfawrogi'r cymorth a roddir i'w plant yn fawr a gwnaethant nodi'r
gwelliannau yn natblygiad cyffredinol eu plant, yn enwedig eu datblygiad o ran iaith. Caiff y
Gymraeg ei defnyddio’'n gynhyrchiol yn ystod gweithgareddau chwarae a chaiff y plant eu
hannog i fod mor annibynnol & phosibl yn ystod amser chwarae ac mewn perthynas a'u
sgiliau hunangymorth. Mae cysylltiadau agos rhwng y staff ac athro dosbarth meithrin Ysgol
Gynradd Ysgol y Cribarth er mwyn sicrhau cyfnod pontio cadarnhaol o'r lleoliad i'r ysgol.



3. Yr Amgylchedd Rhagorol
Crynodeb

Mae gan y gwasanaeth ardaloedd pwrpasol dan do ac yn yr awyr agored yn Ysgol Gynradd
Ysgol y Cribarth. Mae'r amgylchedd yn bwrpasol, yn groesawgar ac yn addas i blant, ac yn
cynnig lleoedd gwych ar gyfer chwarae a dysgu. Mae systemau effeithiol iawn ar waith i
sicrhau bod yr amgylchedd yn ddiogel ac yn addas i blant, ac mae adnoddau chwarae a
dysgu o ansawdd uchel sy'n briodol i'w datblygiad ar gael.

Ein canfyddiadau

Mae gan yr arweinwyr systemau sydd wedi'u datblygu'n dda ar waith i sicrhau diogelwch y
plant. Mae system mynediad diogel ar gael drwy ardal y dderbynfa a system allwedd ffob i
gael mynediad i rannau gwahanol o'r lleoliad. Mae'r amgylchedd yn lan gydag ardaloedd dan
do ac ardaloedd awyr agored sydd wedi'u cynnal a'u cadw'n dda iawn. Mae'r ymarferwyr yn
sicrhau bod ardaloedd yn aros yn lan ac yn daclus pan fydd sesiynau'n cael eu cynnal. Mae'r
ymarferwyr yn cwblhau gwiriadau diogelwch dyddiol, gan gofnodi unrhyw broblemau o ran
cynnal a chadw, ac ymdrinnir & nhw'n brydlon. Caiff ymarferion gwagio'r adeilad adeg tan eu
cynnal yn rheolaidd er mwyn sicrhau bod yr ymarferwyr a'r plant yn gyfarwydd a
gweithdrefnau mewn argyfwng, a bod risgiau diangen i'r plant wedi cael eu nodi a'u dileu
cymaint & phosibl. Mae'r lleoliad yn cynnig lleoedd chwarae diddorol yn yr awyr agored a dan
do sy'n galluogi'r plant i chwarae'n rhydd a symud rhwng ardaloedd yn ddidrafferth. Mae'r
ardal awyr agored yn ddiogel ac yn rhoi amrywiaeth eang o gyfleoedd chwarae i'r plant. Mae
ardal wedi cael ei neilltuo ar gyfer plannu, a gwnaeth y plant fwynhau tyfu tatws, moron, ffa
dringo a thomatos eleni. Mae ardal arall ar gyfer chwarae blér yn cynnwys cegin fwd a
safleoedd adeiladu a chwarae dwr. Mae amrywiaeth dda o gyfarpar chwarae a chyfarpar
reidio i hybu cydbwysedd, sgiliau cydsymud a datblygiad corfforol cyffredinol y plant. Mae'r
ystafell chwarae wedi'i dylunio'n dda sy'n golygu y gall y plant symud rhwng ardaloedd
chwarae yn hawdd ac mae'n cael digon o olau naturiol hefyd. Mae adnoddau o fewn cyrraedd
hawdd i'r plant ac mae cyfleusterau toiled gwych er mwyn hwyluso annibyniaeth y plant. Mae
ardal newid cewynnau ddynodedig ar gael i'r plant iau sy'n gwisgo cewynnau neu sydd angen
cael eu newid. Mae ardal ddynodedig er mwyn storio bagiau a chotiau.

Mae'r arweinwyr yn sicrhau bod amrywiaeth dda iawn o adnoddau a chyfarpar ar gael i'r plant
i hyrwyddo eu datblygiad a chynnal eu chwilfrydedd. Mae dodrefn, teganau ac adnoddau yn
addas ar gyfer eu hoedran ac yn cael eu cynnal a'u cadw i safon dda iawn. Mae'r arweinwyr
yn awyddus i wneud y lleoliad mor ystyriol o'r amgylchedd & phosibl, a lle y bo'n bosibl, caiff
deunyddiau naturiol a chynaliadwy eu defnyddio yn lle adnoddau a chyfarpar plastig. O
ganlyniad, mae dewis da o deganau pren cadarn i'r plant chwarae & nhw. Mae'r plant yn cael
budd o amrywiaeth o adnoddau diwylliannol i ehangu eu dealltwriaeth o'r byd ac mae llyfrau
Cymraeg ar gael i annog gwybodaeth y plant am yr iaith.



4. Arwain a Rheoli Rhagorol
Crynodeb

Mae'r arweinwyr yn rhedeg gwasanaeth hynod effeithiol sydd & systemau cadarn ar waith er
mwyn sicrhau ei fod yn gweithredu yn unol &'r rheoliadau a'r safonau gofynnol cenedlaethol.
Mae partneriaethau effeithiol iawn & gweithwyr proffesiynol eraill ac mae systemau clir ar
waith i sicrhau bod y gwasanaeth yn cael ei fonitro'n rheolaidd er mwyn cynllunio ar gyfer
gwelliannau.

Ein canfyddiadau

A

Mae gan yr arweinwyr systemau da mewn perthynas & chofnodion a dogfennau'r
gwasanaeth. Mae gweledigaeth glir ar gyfer y gwasanaeth, a gaiff ei hadlewyrchu yn y
datganiad o ddiben a gaiff ei rannu a'r rhieni a'i adolygu'n rheolaidd. Mae amrywiaeth o
bolisiau, rhai personol i'r gwasanaeth a rhai corfforaethol gan yr awdurdod. Mae'r arweinwyr
yn adolygu polisiau a gweithdrefnau er mwyn sicrhau eu bod yn gyfredol ac yn berthnasol.
Mae dogfennau wedi'u cofnodi'n dda a chaiff gwybodaeth o gofnodion damweiniau a
digwyddiadau eu casglu a'u gwerthuso er mwyn nodi unrhyw batrymau. Lle mae angen
cymryd camau parhaus, neu os bydd angen atgyfeirio, caiff hyn ei nodi'n glir ym mhob un o'r
cofnodion. Mae systemau effeithiol ar waith mewn perthynas & phrosesau recriwtio a sefydlu
ac mae diwylliant cadarn o o ddatblygiad proffesiynol parhaus. Mae amrywiaeth eang o
gyrsiau hyfforddiant ar gael i'r ymarferwyr er mwyn ehangu eu gwybodaeth a'u hymarfer. Mae
cofnodion hyfforddiant yn dangos yn glir pryd mae angen cyflawni hyfforddiant gloywi a
rhoddir cynlluniau ar waith ar y matrics hyfforddiant er mwyn trefnu'r hyfforddiant hwn ymlaen
llaw. Mae gwiriadau cyn cyflogi trylwyr yn cael eu cynnal a gwnaeth y cofnodion a welsom
gadarnhau hyn. Roedd ffeiliau recriwtio'r staff yn drefnus gyda'r holl wybodaeth ofynnol wedi'i
chofnodi a'i mynegeio'n glir ac roeddent wedi'u storio’'n ddiogel.

Mae gweithdrefnau da iawn ar waith ar gyfer hunanwerthuso'r gwasanaeth er mwyn gwella
canlyniadau i'r plant. Roedd yr adolygiad sicrhau ansawdd yn gynhwysfawr a gwelsom fod
holiaduron wedi cael eu hanfon at rieni a phartneriaid eraill fel rhan o'r broses hon. Mae'r
adolygiad yn nodi bod rhieni yn fodlon iawn ar y gwasanaeth.

Mae'r bartneriaeth a'r rhieni'n gryf iawn ac wedi'i hen sefydlu. Mae'r rhieni yn cael cyfleoedd
rheolaidd i ymweld a'r gwasanaeth i gael diweddariadau am gynnydd eu plentyn. Mae'r
arweinwyr yn sicrhau bod y staff yn anfon 'llyfryn darllen ac ysgrifennu' adref sydd hefyd yn
amlinellu 'llyfryn rhifau' sydd wedi'i osod mewn odl er mwyn atgyfnerthu rhifau yn y cartref.
Caiff y pecynnau cyswlit cartref eu hanfon adref i'r plant tair oed a throsodd mewn perthynas
a



-Numicon

-Pecyn Ysgolion lach

- Mae'r wybodaeth yn gysylltiedig & themau a astudiwyd megis ‘Malwyn y Fadarchen'

sy'n gysylltiedig & thema ffrwythau a llysiau a'r thema newydd ar gyfer tymor y

gwanwyn sef 'Mor-ladron'.
Mae'r arweinwyr yn hyrwyddo'r system 'Scoop' a ddefnyddir ar gyfer y wybodaeth yn'y
cylchlythyr a negeseuon atgoffa electronig, gan gynnwys pynciau a dyddiadau i'r dyddiadur.
Caiff gwybodaeth am y gwasanaeth ei hanfon drwy e-bost hefyd, er bod y rhieni a'r
gofalwyr wedi cael copiau caled o bosibl hefyd. Maent hefyd wedi gweithio’'n galed i sefydlu
cysylltiadau effeithiol ag asiantaethau allweddol, gweithwyr proffesiynol a'r gymuned. Mae'r
asiantaethau eraill sy'n ymwneud &'r gwasanaeth yn cynnwys ymweliadau gan ymwelwyr
iechyd, gwasanaethau Lleferydd ac laith, tim y Blynyddoedd Cynnar a gweithwyr
cymdeithasol.



5. Gwelliannau sydd eu hangen ac a argymhellir yn dilyn yr arolygiad
hwn

5.1 Meysydd o ddiffyg cydymffurfio a nodwyd mewn arolygiadau blaenorol
Dim
5.2 Argymbhellion ar gyfer gwella

Ni wnaethom unrhyw argymhellion.



6. Sutygwnaethom gynnal yr arolygiad hwn

Roedd hwn yn arolygiad llawn a gynhaliwyd fel rhan o'n rhaglen arferol o arolygiadau. Fel
rhan o'r broses arolygu gwnaeth un arolygydd ymweld &'r gwasanaeth am tua phedair awr a
hanner. Roedd y fethodoleg a ddefnyddiwyd i gasglu gwybodaeth ar gyfer yr adroddiad yn
cynnwys y canlynol:

Siarad a'r arweinwyr, y staff a'r plant;

arsylwi ar yr ymarfer ac ymgysylltiad yr ymarferwyr &'r plant;

arolygiad gweledol o'r safle;

edrych ar ddogfennau a chofnodion y gwasanaeth gan gynnwys cofnodion
datblygiad y plant, a ffeiliau a pholisiau iechyd a diogelwch;

edrych ar y wybodaeth a ddelir gan AGC;

adborth ar lafar dros y ffon ar 27 Mawrth 2020 am tua awr.

Ceir rhagor o wybodaeth am yr hyn rydym yn ei wneud ar ein gwefan:
www.arolygiaethgofal.cymru



http://www.arolygiaethgofal.cymru/

7. Ynglyn &'r gwasanaeth

Y math o ofal a ddarperir

Gofal Dydd Plant
Gofal Dydd Llawn

Unigolyn Cyfrifol

Robert Williams

Person a chyfrifoldeb

Wendy Mannion
Chelsey Allen
Claire Parsons

Uchafswm y lleoedd a gofrestrwyd

46

Ystod oedran y plant

Rhwng 2 a 4 mlwydd oed

Oriau agor

Ar agor 5 diwrnod yr wythnos (o ddydd Llun i
ddydd Gwener) yn ystod y tymor. Darperir
gwasanaeth cofleidiol rhwng 9am a 3pm

laith weithredol y gwasanaeth

Y ddwy

Dyddiad arolygiad blaenorol
Arolygiaeth Gofal Cymru

30 Ebrill 2017

Dyddiad yr ymweliad arolygu hwn

13 Mawrth 2020

addysg blynyddoedd cynnar ar
gyfer plant tair a phedair oed?

A yw hwn yn wasanaeth Dechrau’n | Nac ydy
Deg?
A yw’r gwasanaeth yn darparu Ydy

A yw’r gwasanaeth hwn yn
darparu’r Cynnig Rhagweithiol ar
gyfer y Gymraeg?

Nid yw'r darparwr yn darparu'r 'Cynnig
Rhagweithiol' ar gyfer y Gymraeg.

Mae 'Cynnig Rhagweithiol' yn golygu darparu
gwasanaeth drwy gyfrwng y Gymraeg heb fod
angen i rywun ofyn am hynny. Mae hyn yn rhan
o'r Polisi laith Gymraeg i ddatblygu a chryfhau'r
iaith Gymraeg mewn gwasanaethau.
Argymhellwn y dylai'r darparwr gwasanaeth
ystyried canllawiau strategol olynol ‘Mwy na
Geiriau' LIywodraeth Cymru ar gyfer
gwasanaethau Cymraeg mewn gofal
cymdeithasol.

Gwybodaeth Ychwanegol:

Dyddiad Cyhoeddi 05/08/2020




